
    

News Release      Communiqué     ᐱᕙᓪᓕᐊᔪᑦ ᑐᓴᖅᑕᐅᔪᓐᓇᖅᓯᔪᑦ 
 

  
 

ᑐᓴᖅᑕᐅᔪᓐᓇᖅᓯᓂᐊᖅᑐᑦ ᑭᖑᓂᖓᒍᑦ ᐅᖃᓪᓚᐅᑕᐅᓚᐅᖅᑎᓪᓗᒋᑦ (ᓂᕆᐅᒋᔭᐅᔪᓐᓇᖅᑐᑦ ᑭᖑᒥᖓᒍᑦ 3 ᐅᓐᓄᓴᒃᑯᑦ 7 ᒫᔨ 2017−ᒥ) 

ᐋᓐᓂᐊᓯᐅᕆᓂᕐᒧᑦ ᐱᔨᑦᓯᕈᑏᑦ ᓄᓇᕗᒻᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᑲᔪᖅᓱᐃᖏᒪᑕ ᐋᓐᓂᐊᓯᐅᕆᓂᕐᒧᑦ ᐱᔨᑦᓯᕈᑎᓂ 
ᐃᖃᓇᐃᔭᖅᑎᓂᑦ ᐸᖅᕿᒃᖠᔪᓂᒃ ᐊᖏᕐᕋᖅᓯᒪᔪᓂᒃ 

ᑖᓐᓇ ᐱᕙᓪᓕᐊᔪᑦ ᑐᓴᖅᑕᐅᔪᓐᓇᖅᓯᔪᑦ ᐱᔭᐅᔪᓐᓇᕆᕗᖅ ᐃᓄᒃᑎᑑᖓᔪᓂ (ᑎᑎᕋᒃᓯᒪᔪᖁᑎᑦ ᖃᕋᑕᐅᔭᒃᑯᕈᑎᖓ). 

ᐃᖃᓗᐃᑦ, 7 ᒫᔨ 2017 — ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔭᐅᑎᑦᑎᖃᑦᑕᕐᓂᖏᒪᑕ ᐋᓐᓂᐊᓯᐅᖅᑎᓄᑦ ᐊᒻᒪᓗ 
ᐊᓯᖏᓐᓄᑦ ᐋᓐᓂᐊᕕᖕᒥ ᐃᖃᓇᐃᔭᖅᑎᓄᑦ ᐃᑲᔪᖅᑕᐅᔪᑎᒋᔭᕆᐊᖃᒃᑕᖏᓐᓂᑦ ᐋᓐᓂᐊᓯᐅᕆᑎᓪᓗᒋᑦ ᓄᓇᕗᒻᒥᐅᓂᑦ, 
ᐅᖃᒃᐳᖅ ᐊᖑᑦ ᔭᐃᒥᔅ ᒪᒃᑭᐊᓐᔨ, ᐃᓕᓐᓂᐊᕐᕕᖕᒥ ᐊᖓᔪᖃᒃ ᐊᒡᓚᒡᕕᖓᓂ ᑕᒪᖅᓯᒪᔪᖅᓯᐅᖅᑎᕐᔪᐊᒃ ᑲᓇᑕᒥ, 
ᐅᖃᓚᐅᓯᖃᕐᓗᓂ ᑕᒪᖅᓯᒪᔪᖅᓯᐅᖅᑕᐅᔪᑎᑦ ᐅᓂᒃᑳᖅᓯᒪᓂᖏᓐᓂᑦ ᑐᓴᖅᑕᐅᑎᑕᐅᔪᓂᒃ ᒪᓕᒐᓕᐅᕐᕕᖕᒥ ᓄᓇᕗᒻᒥ 
ᐅᓪᓗᒥ. ᑕᒪᖅᓯᒪᔪᖅᓯᐅᖅᑐᑦ ᕿᒥᕐᕈᓚᐅᕐᒪᑕ ᐃᒪᓐᓇᐅᓐᓂᕋᓗᐊᕐᒪᖔᑕ ᓄᓇᓕᑦ ᐋᓐᓂᐊᓯᐅᖅᑎᖏᑦ ᐊᒻᒪᓗ ᐊᓯᖏᑦ 
ᓯᕗᓪᓕᐅᓪᓗᑎᒃ ᐱᓕᕆᖅᑲᒃᖠᖅᐸᐅᕙᒃᑐᑦ ᐃᖃᓇᐃᔭᖅᑎᒃ ᓄᓇᕗᑉ ᐋᓐᓂᐊᕕᖏᓐᓂ ᐱᖃᑦᑕᓚᐅᕋᓗᐊᕐᒪᖔᑕ 
ᐃᑲᔪᖅᑕᐅᔪᑎᓂᒃ ᐱᔭᕆᐊᖃᒃᑕᖏᓐᓂᑦ, ᐱᖃᓯᐅᑎᓗᒋᑦ ᖃᐅᔨᒪᓂᖅᓴᐅᓕᖅᑎᑦᑎᓂᕐᒧᑦ ᐊᔪᕈᓐᓃᖅᓴᑎᑕᐅᓂᕐᒧᓪᓗ 
ᐊᒻᒪᓗ ᐊᑦᑕᕐᓇᖏᑦᑐᒥᓪᓗᑎᒃ ᐃᖃᓇᐃᔭᕐᕕᖃᑦᑎᐊᖁᓪᓗᒋᑦ, ᐱᓕᕆᑦᑎᐊᕈᓐᓇᖁᓪᓗᒋᑦ ᐃᖃᓇᐃᔮᒥᖕᓂᑦ. 

“ᖃᐅᔨᓚᐅᕋᑦᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᑎᑦᑎᓚᐅᖅᓯᒪᓐᓂᖏᒪᑕ ᐋᓐᓂᐊᓯᐅᖅᑎᓂᒃ ᐊᒻᒪᓗ ᐊᓯᖏᓐᓂᑦ 
ᐋᓐᓂᐊᕕᖕᒥ ᐃᖃᓇᐃᔭᖅᑏᑦ ᐃᑲᔪᖅᑕᐅᔪᑎᒋᔭᕆᐊᖃᒃᑕᖏᓐᓂᑦ ᐱᓕᕆᓂᕆᔭᕆᐊᖃᒃᑕᒥᒍᑦ 
ᐋᓐᓂᐊᓯᐅᕆᑦᑎᐊᕈᓐᓇᖁᓪᓗᒋᑦ ᓄᓇᓕᖕᓂᒥᐅᑕᕐᓂᒃ ᓄᓇᕗᒻᒥ,” ᐅᖃᒃᐳᖅ ᐊᖑᑎ ᒪᒃᑭᐊᓐᔨ. “ᐱᓯᒪᒐᓗᐊᖅᑎᓪᓗᒋᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᔪᑎᓂᒃ ᕿᒥᕐᕈᔭᕆᐊᖃᕐᓗᑎᒃ ᐊᒻᒪᓗ ᐱᐅᓯᑎᑦᑎᒋᐊᕆᐊᖃᕐᓗᑎᒃ ᐱᐅᓂᖓᓂᑦ 
ᐋᓐᓂᐊᓯᐅᕆᓂᕐᒧᑦ ᐱᔨᑦᓯᕈᑎᓂᒃ, ᑕᒪᒃᑯᐊ ᐱᓕᕆᔪᑎᑦ ᐃᓛᓐᓂᓐᓇᒃᑯᑦ ᒪᓕᒃᑕᐅᕙᖕᓂᕐᒪᑕ”. 

ᑕᒪᖅᓯᒪᔪᖅᓯᐅᕐᓂᖅ ᖃᐅᔨᓚᐅᕐᒪᑦ ᐋᓐᓂᖃᕐᓇᙱᑦᑐᓕᕆᔨᒃᑯᑦ ᓇᓗᓇᐃᖅᓯᓯᒪᓐᓂᖏᒪᑕ ᑕᐃᒃᑯᐊ ᐃᖃᓇᐃᔭᖅᑎᑦ 
ᐊᔪᕈᓐᓃᖅᓴᑎᑕᐅᓯᒪᔭᕆᐊᖃᕐᓂᖏᓐᓂᑦ ᐱᓕᕆᔪᓐᓇᖁᓪᓗᒋᑦ ᐃᖃᓇᐃᔮᒥᓂᑦ. ᑐᑭᓕᐅᑎᓗᒍ, ᐱᓕᕆᐊᖑᓯᒪᖏᑦᑐᑦ 
ᒪᑯᓇᓃᑦᑐᑦ ᐊᔪᕈᓐᓃᖅᓴᑎᑦᑎᓃᑦ ᑕᐃᒧᖔᕆᔪᑎᑦ ᐊᔾᔨᙳᐊᖏᓐᓂᑦ ᐱᓕᕆᖃᑦᑕᕐᓂᕐᒥᑦ ᑐᑭᖃᕐᒪᑦ ᑕᒪᒃᑯᐊ 
ᑕᐃᒧᖔᕆᓂᑦ ᐱᐅᓇᖅᓯᒪᔪᓐᓇᖏᒪᑕ ᖃᐅᔨᔪᑕᐅᔪᓐᓇᕐᓂᖏᑦ ᐊᑑᑎᖃᒃᑎᒋᑎᑕᐅᓇᓱᒃᑲᓗᐊᖅᑎᓪᓗᒋᑦ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓯᓯᒪᓐᓂᖏᒥᖕᒪᑕ ᐱᐅᓈᖅᓯᒪᔪᒥᑦ ᐃᖃᓇᐃᔭᕐᕕᖕᓂᑦ ᐋᓐᓂᐊᕕᖕᓂ 
ᐃᖃᓇᐃᔭᖅᑎᓄᑦ, ᓱᕐᓗ ᒪᑯᓂᖓ ᐊᐅᓚᑦᑎᔪᑎᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᖁᒃᓴᓇᕈᑎᔪᓂᒃ ᒪᒃᑯᓂᖓ 
ᐊᑐᖅᑕᐅᔭᕆᐊᖃᒃᐸᒃᑐᓂᑦ, ᐃᖃᓇᐃᔭᓕᕌᖓᒥᒃ ᐃᓄᑑᓪᓗᑎᒃ ᐅᓐᓄᐊᒃᑯᑦ. ᐃᓚᒋᒃᑲᓐᓂᕐᓗᓂᐅᒃ, ᐃᓚᖏᑦ ᓄᓇᓕᑦ 
ᐊᖏᒡᓕᒃᑲᓐᓂᖅᓯᒪᓕᕐᒪᑕ ᑕᐃᑦᓱᒪᓂᐅᓚᐅᕐᒪᓂᑦ ᐊᓂᒍᖅᑐᓂᑦ, ᑭᓯᐊᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᖃᐅᔨᓴᖅᓯᓐᓂᖏᒻᒪᑕ ᓱᓕ ᓈᒪᒃᑲᓗᐊᕐᒪᖔᑕ ᐅᓄᕐᓂᖏᑦ ᐊᒻᒪᓗ ᖃᓄᐃᑦᑑᔭᕆᐊᖃᕐᓂᖏᑦ ᐃᖃᓇᐃᔭᖅᑎᑦ 
ᐱᔭᐅᖁᓪᓗᒋᑦ ᐱᔭᐅᔭᕆᐊᓕᑦ ᓄᓇᓕᖕᓂᑦ. 

ᑕᒪᖅᓯᒪᔪᖅᓯᐅᕐᓂᖅ ᖃᐅᔨᓚᐅᕆᕗᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᐱᓕᕆᔪᓐᓇᕐᓂᖏᒪᑎᒃ 
ᐃᖃᓇᐃᔭᓕᖅᑎᑦᑎᓂᕐᒥ ᐃᓐᓄᒃᓯᒪᖏᑦᑐᓂᒃ ᐃᖃᓇᐃᔮᓂᒃ. ᑕᒫᓂ 2016−ᒥ, 46 ᐳᓴᓐᑎᑦ ᐋᓐᓂᐊᓯᐅᕆᓂᕐᒧᑦ 
ᐃᖃᓇᐃᔮᑦ ᐃᓐᓄᒃᑕᐅᓯᒪᓚᐅᙱᒻᒪᑕ, ᐱᖃᓯᐅᑎᓪᓗᒋᑦ ᐋᓐᓂᐊᓯᐅᖅᑎᑦ ᐋᓐᓂᐊᕕᖕᒨᖅᑕᐅᓯᒪᔪᑦ. ᐃᒪᓐᓇᐅᒐᔪᖕᒪᑕ, 
ᐊᕐᕌᒍ ᐊᕝᕙᕐᓗ ᐃᓐᓄᒃᓯᓇᓱᐊᓚᐅᕐᒪᑕ ᐃᓐᓄᒃᑕᐅᓯᒪᖏᑦᑐᓂᒃ ᐃᖃᓇᐃᔮᓂᒃ. ᐃᓚᖏᑦ ᐃᖃᓇᐃᔭᑦ, ᐱᖃᓯᐅᑎᓪᓗᒋᑦ 
ᐋᓐᓂᐊᓯᐅᖅᑎᓄᑦ ᐃᖃᓇᐃᔭᑦ, ᐃᓐᓄᒃᑕᐅᓯᒪᙱᓐᓇᓚᐅᕐᒪᑕ ᐅᓄᖅᑐᓄᑦ ᐊᕐᕌᒍᓄᑦ. 

“ᐅᓄᖅᑐᓂᒃ ᐊᑐᓕᖁᔨᔪᑎᓕᐅᓚᐅᕋᑦᑕ ᑖᒃᑯᓇᓂ ᐅᓂᒃᑳᓕᐊᕆᓯᒪᔪᓂ, ᐃᓚᖏᑦ ᑕᐃᒃᑯᐊ ᐱᓕᕆᐊᖑᖁᔨᓪᓗᑎᒃ 
ᐊᑯᓂᐊᓗᒃ−ᐱᓕᕆᐊᖑᓯᒪᖏᑦᑐᓂᒃ ᐊᑲᐅᙱᓕᐅᕈᑎᓂᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ 



ᐊᖏᖃᑎᖃᓚᐅᕐᒪᑕ ᐊᑐᓕᖁᔭᑦᑎᓐᓂᑦ,” ᐅᖃᒃᐳᖅ ᐊᖑᑎ ᒪᒃᑭᐊᓐᔨ. “ᐱᖃᓯᐅᑎᓪᓗᒋᑦ ᒫᓐᓇᕋᑕᖅ 
ᐱᒋᐊᖅᑎᑦᑎᔪᑕᐅᓚᐅᖅᑐᑦ ᐱᓕᕆᐊᖑᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ, ᐱᒻᒪᕆᐊᓗᓂᐊᕐᒪᑕ 
ᓴᙱᓂᖅᓴᐅᓕᖅᑎᑦᑎᓗᑎᒃ ᐱᔭᐅᑎᑕᐅᓂᖏᓐᓂᑦ ᐋᓐᓂᐊᓯᐅᕆᓂᕐᒧᑦ ᐱᔨᑦᓯᕈᑎᑦ ᓄᓇᕗᒻᒥ”.  

ᐅᓂᒃᑳᓕᐊᕆᓯᒪᔪᖅ “ᐋᓐᓂᐊᓯᐅᕆᓂᕐᒧᑦ ᐱᔨᑦᓯᕈᑏᑦ ᓄᓇᕗᒻᒥ” ᐱᔭᐅᔪᓐᓇᖅᐳᑦ ᐊᒡᓚᒡᕕᖓᓂᑦ 

ᑕᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ ᐃᑭᐊᕿᕕᖓᓂᑦ (www.oag-bvg.gc.ca). 

ᑐᓴᕆᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓚᐅᒃᑭᑦ: 

ᐱᕙᓪᓕᐊᔪᓕᕆᓂᕐᒥ ᐱᓕᕆᖃᑎᒋᑦ 
ᐅᖄᓚᐅᑖ.: 1-888-761-5953 
ᐃᕐᕇᓐᓇᖅᑕᕈᑎᖓ: infomedia@oag-bvg.gc.ca 
ᑐᐅᐃᑦᑐ: OAG_BVG 

